BOSNA I HERCEGOVINA 
FEDERACIJA BOSNE I HERCEGOVINE
UNSKO SANSKI KANTON 
OPĆINSKI SUD U BIHAĆU                                                                                                      
Broj: 17 0 St 027643 12 St 
Bihać,08.12.2022. godine


	OPĆINSKI SUD U BIHAĆU, stečajni sudija Senja Džafić, u stečajnom postupku nad stečajnim dužnikom DD ŠIPAD BINA Bihać – u stečaju, van ročišta, dana 08.12.2022.godine donio je slijedeće:

R J E Š E NJ E

1. Zaključuje se stečajni postupak nad stečajnim dužnikom DD ŠIPAD BINA Bihać – u stečaju zbog nedovoljnosti stečajne mase.
2. Ovo Rješenje ime se objaviti u “Službenim novinama F BiH” I oglasnoj ploči ovog suda.
3. Po pravosnažnosti ovog rješenja, isto se ima dostaviti Općinskom sudu u Bihaću, radi brisanja stečajnog dužnika iz sudskog registra.
4. Ovlašćuje se stečajni upravnik da dalje vodi sudske sporove koji se tiču stečajne mase I to: 
· 17 0 Ps 105371 20 Ps, DD ŠIPAD BINA Bihać – u stečaju vs. d.o.o. IBUKIĆ Bihać
· 17 0 P 104751 20 P, DD ŠIPAD BINA Bihać – u stečaju vs. Delić Emir iz Bihaća
· 17 0 St 104924 20 St, DD ŠIPAD BINA Bihać – u stečaju vs. d.o.o. DENARO Bihać – u stečaju
· 17 0 Ps 086293 17 Ps, DD ŠIPAD BINA Bihać – u stečaju vs. d.o.o. GRADNJA KONSTRUKT Bihać
· 17 0 Mal 105518 20 Mal, DD ŠIPAD BINA Bihać – u stečaju vs. Sulejmanović Amir iz Bihaća
· 17 0 Ps 106046 20 Ps , DD ŠIPAD BINA Bihać – u stečaju  vs. d.o.o. Lamax Bihać
· 17 0 Ps 084241 17 Ps, DD ŠIPAD BINA Bihać – u stečaju  vs.  d.o.o. AB PANEL Bihać
· 17 0 P 097966 19 P, DD ŠIPAD BINA Bihać – u stečaju vs. Alijagić Nada (rođ. Jelača) iz Bihaća
· Kao I ostale sporove koji mogu nastati iz ovog stečajnog postupka, a tiču se stečajne mase
5. Obavještavaju se stečajni dužnik, stečajni upravnik I članovi Odbora povjerilaca da pravne posljedice zaključenja stečajnog postupka nastupaju 8 dana nakon objavljivanja ovog Rješenja u Službenim novinama F BiH.


O b r a z l o ž e nj e

	Rješenjem ovog suda br. 17 0 St 027643 12 St od 24.02.2012.godine otvoren je stečajni postupak nad imovinom DD ŠIPAD BINA Bihać, te je za stečajnog upravnik imenovan Džaferbegović Alija koji se nalazi na listi stečajnih upravitelja Ministarstva pravde F BiH.
	Stečajni upravnik je ovom sudu dostavio izvještaj o toku cjelokupnog trajanja stečajnog postupka, odnosno pregled ukupnih troškova poslovanja u stečaju, pregled rashoda i prihoda, pregled prodaje i naplate pokretne i nepokretne imovine, pregled isplaćenih potraživanja povjeriocima, pregled neisplaćenih potraživanja zbog nedostatka adresa ili tekućih računa povjerilaca te bilans stanja i bilans uspeha na dan 31.12.2012.godine, 31.12.2013.godine, 31.12.2014. godine, 31.12.2015. godine, 31.12.2016. godine, 31. 12.2017. godine, 31.12.2018.godine, 31.12.2019. godine, 31.12.2020. godine i 31.12.2021. godine, te završni izveštaj o radu stečajnog upravnika.

	Prema sadržaju navedenog izvještaja pred ovim sudom je održano ukupno 7 (sedam) ispitnih ročišta, na kojim su ispitivane prijave potraživanja, te je u viši isplatni red priznato 32.648,80 KM, u opšti isplatni red je priznato 10.049.023,22 KM , te razlučni povjeriocima koji su kasnije odlučili nastaviti izvršni postupak u iznosu od 3.008.761,27 KM. U izvještaju je navedeno da su sjednice Odbora povjerilaca održavane redovno  u toku prvih 5,5 godina trajanja stečaja (ukupno 27 sjednica), a da je nakon toga razlučni povjerilac odlučio nastaviti izvršni postupak, zbog neslaganja sa ostalim članovima odbora povjerilaca, te je izvršnom sudu podnio zahtjev za nastavak izvršnog postupka Ip 08 - 000717. Izvršni sud je udovoljio zahtjevu povjerioca, te je kompletnu nepokretnu imovinu stečajnog dužnika u aprilu 2019.godine prodao za 2.649.000 KM i sav prihod od te prodaje usmjerio na povjerioca UniCredit banka Bihać. 

	U izvještaju je navedeno da je u stečajnom postupku održano ukupno  20 javnih prodaja imovine stečajnog dužnika. U izvještaju je navedena i struktura troškova stečaja po knjigovodstvenim klasama:
U periodu 24.02.2012. godine do 30.11.2021.godine ukupni troškovi poslovanja za vrijeme trajanja stečajnog postupka iznose po grupama troškova:
· grupa 50- Nabavna vrijednost prodane robe u iznosu 7.992 KM
· grupa 51- Materijalni troškovi (5100000-nabavka sirovina i materijala, 5110000-utrošene sirovine i materijal, 5110002-utrošeni potrošni materijal, 5110003-kancelarijski materijal, 5112000-energija i gorivo, 5121000-električn energija, 5122000-gorivo i mazivo) u iznosu 374.623 KM 
· grupa 52- Troškovi plaća i ostalih ličnih primanja (neto i bruto plaće) u iznosu 422.318 KM
· grupa 53-Troškovi proizvodnih usluga u iznosu 21.842 KM
· grupa 540 do 542- Amortizacija u iznosu 644 KM
· grupa 55- Nematerijalni troškovi (5502100-kumunalne usluge, 5503300-advokatske usluge, 5503400-notarske usluge, 5503700-trošk.predaje završ.obračuna, 5539000-bankarske naknade,  5543000-troškovi ADSL-interneta, 5545000-troškovi ptt, 5550001-dopr.PIO, 5550002-dopr.ZZO, 5550004-trošk.opća vodna  naknada, 5550005-por.na dohodak, 5550007-naknada steč.upravnik, 5551000-adminstr.takse, 5552000-troš.sudske takse, 5554000-troš.porez na imovinu, 5555100-dopr.za nesreće, 5555100-troš.dop.nesr., 5555200-opća vodna naknada, 5690000-ostali fin.tr.) u iznosu 258.958 KM
· grupa 56-finansijski rashodi u iznosu 3.280 KM
· grupa 57 bez 573- Ostali rashodi. Na ovoj grupi konta su knjiženi gubitci koji su nastali prodajom imovine u stečajnom i u izvršnom postupku u iznosu od 21.870.799 KM. Primjer: nepokretna imovina koju su Građevinski vještak (procjena 14.823.306 KM) I Vještaci geodetske struke (procjena 7.360.320 KM) procijenili na cca. 23.000.000 KM je prodana u izvršnom postupku IP 08 -  000717 od stane izvršnog suda za 2.649.000 KM, pa je gubitak po toj prodaji iskazan u knjigovodstvu 2019.godine u iznosu 20.294.049 KM. U 2020.godini je knjižen gubitak u visini 1.457.000 KM zbog prodaje mašine GABIANI STEFANI u sekundarne sirovine. Ukupno je na ovom kontu iskazan rashod/gubitak od prodaje imovine u tokutrajanja stečajnog postupka u visini 21.863.799 KM.
· Grupa 573 i 588 - Rash.i gub. iz osn. prod.i uskl.vrij.sred.namj.prod.obust.poslovanja prikazuje troškove/gubitke nastale unovčavanjem imovine stečajnog dužnika u iznosu 1.211.055 KM, kao i grupe konta 58 bez 588 u visini 262.324 KM, grupa 590,591 u visini 646.180 KM 
	U ovom stečajnom postupku su izvršene diobe Višeg isplatnog reda, u kojoj diobi su namireni povjerioci  Višeg isplatnog reda sa 100 % u iznosu od 32.648,80 KM I dvije djelimične diobe Opšteg isplatnog reda, I to prva djelimična dioba dana 19.05.2018.godine, u kojoj su namireni povjerioci u visini 294.621,39 KM ili 4 % od priznatih potraživanja, a druga djelimična dioba dana 19.05.2020.godine u kojoj su namireni povjerioci u visini 69.301,85 KM  ili 1 % od priznatih potraživanja, detaljno prikazano u izvještaju stečajnog upravnika.

	U stečajnom postupku su ostvareni i prihodi u ukupnom iznosu po godinama, u periodu 24.02.2012. – 30.11.2021. :

Za godinu 2012 – ukupno…………………………………………………….109.436,74 KM
Za godinu 2013 – ukupno………………………………………………………92.969,97 KM
Za godinu 2014 – ukupno……………………………………………………..176.724,78 KM
Za godinu 2015 – ukupno……………………………………………………….63.336,75 KM
Za godinu 2016 – ukupno……………………………………………………..175.123,22 KM
Za godinu 2017 – ukupno……………………………………………………..772.349,30 KM
Za godinu 2018 – ukupno……………………………………………………...194.124,28 KM
Za godinu 2019 – ukupno……………………………………………………….90.638,58 KM 
Za godinu 2020 – ukupno …………………………………………………..……………642 KM
Za godinu 2021 do 30.11.2021. ukupno………………………………………13.705 KM
Za godinu 2022 nisu ostvareni nikakvi  prihodi

S obzirom da je I prva I druga djelimična dioba odobrena na sjednicama Odbora povjerilaca, stečajni upravnik je izvršio namirenje povjerilaca Opšteg isplatnog reda sa 4% priznatih potraživanja u prvoj djelimičnoj diobi I sa 1 % od priznatih potraživanja u drugoj djelimičnoj diobi.

Stečajni upravnik je sudu dostavio i prijedlog za zaključenje stečajnog postupka zbog nedostatka stečajne mase, u kojem prijedlogu je predvidio deponovanje 4.421,02 KM na poseban depozitni račun suda za povjerioce kojima neje bilo moguće izvršiti isplatu priznatih potraživanja zbog nedostatka tekućih računa, dalje je predviđeno 800 KM za troškove knjigovodstva I izrade završnog računa I predaje u agenciju FIA, te 200 KM za troškove odjave društva kod UIO, porezne uprave i drugih institucija, te 70 KM za ostale troškove (bank.naknade, ovjere, takse, itd…).

Razmatrajući sadržaj  izvještaja, te imajući u vidu da je dioba izvršena prema planu prve i druge djelimične diobe na koje je data saglasnost Odbora povjerilaca, to je sud na temelju člana 126. Stav 1. Zakona o stečajnom postupku odlučio kao u izreci rješenja.  

Na osnovu člana 140. Stav 3. Zakona o stečajnom postupku, Sud je odlučio da po pravomoćnosti ovog rješenja naredi Odjeljenju za registar brisanje stečajnog dužnika iz sudskog registra.

								Stečajni sudija

								Senja Džafić

Pouka o pravnom lijeku:
Protiv ovog Rješenja dozvoljena je žalba
Kantonalnom sudu Bihać,a putem ovoga suda,u roku
Od 15.dana od dana objavljivanja istog. 

